
Donostia, 2020ko ekainaren 19a

UDALBATZAREN IDAZKARI NAGUSIARI

KONTROL MOZIOA, DONOSTIAN LAN EGITEN DUTEN ADINEKO PERTSONEN EGOITZETAKO

LANGILEEN EGOERARI BURUZKOA.

Aitzole Araneta Elkarrekin Donostia udal taldeko bozeramaileak, Udalbatzaren Araudi Organikoko

98. artikulua oinarri, honako KONTROL MOZIO hau aurkezten du, DONOSTIAN LAN EGITEN DUTEN

ADINEKO PERTSONEN EGOITZETAKO LANGILEEN EGOERA dela eta.

JUSTIFIKAZIOA

Gipuzkoako  egoitzetako  langileek  Donostiako  Emakumeen  Etxean  itxialdia  egin  zuten,  2020ko

martxoaren 4an, erakundeen aldetik jasaten ari  ziren tratu txarraren aurrean babesa eskatzeko.

Emakume  horiek  235  eguneko  greba  egina  zuten  une  horretan,  eta,  azpimarratzen  dutenez,

borrokan  jarraituko  dute  beren  aldarrikapenak  lortu  arte  (deitutako  ekitaldietan  parte  hartzera

animatzen dute), batez ere, kontuan hartuta koronabirusaren krisiak langile moduan ekarri diena

(beren lan baldintzak eta izan duten arriskua), eta, bestetik, agerian geratu den bezala, beren lana

funtsezkoa eta ezinbestekoa delako, lehenago hori argi ez bazegoen ere. 

Mobilizazioetan zeuden langile hauek adierazi zutenez,  ematen duten zerbitzu publikoa % 90ean

erakunde publikoek finantzatzen dutenez, babesik  gabe eta irainduta sentitzen dira, erakundeen

aldetik tratu txarra jasaten ari direla sentitzen dute; horregatik, “Emakumeen Etxean itxialdia egiten

hasi gara, babesa eta laguntza eskatzeko eta kanpoko hipokrisiari ihes egiteko”.  Zaintzen sektorean

jarduten duten langileen kasuan, soldata arrakala % 30erainokoa izatera irits daiteke, beste zerbitzu

publiko batzuekin alderatuta.

Gainera, egoeraren arrazoietako bat da Donostian jarduten duten hainbat enpresak ez dituztela

betetzen egoiliarrei eta mendekotasuna dutenei arreta emateko gutxieneko kanonak.

Langile horiek hitz egin nahi dute Gipuzkoako Foru Aldundiak eta Donostiako Udalak martxoaren

8ko  erakunde-adierazpenetan  hartu  dituzten  konpromisoei  buruz,  biek  garrantzi  berezia  eman

baitiete  zaintzei:  soldata-aldea  erradikalizatzea,  zaintzek  bizitzaren  eta  gure  gizartearen

jasangarritasunean  duten  berebiziko  garrantzia,  eta,  aldi  berean,  zaintza-lanak  emakumeen

eskuetan uzten dituen antolaketa, zaintzen merkatuan dauden lan-baldintzetan. Langile hauek ez

dira  bakarrak: Gipuzkoako  Senideak,  zaharren  egoitzetan  bizi  direnen  senideen  elkarteak,

nabarmendu zuen,  besteak  beste,  langile  horien  lan eskubideei  buruzko planteamendu okerrak

berekin dakarrela beren senideak gaizki zainduta egotea.1

Baina  Donostiako  Udal  Gobernua  isilik  egon  da,  orain  arte,  emakume  horiek  Donostiako

Emakumeen Etxean egin duten  itxialdiaren aurrean. Donostiako Emakumeen Etxea okupatu zuten

emakume grebalari askok Donostiako egoitzetan lan egiten badute ere.

Ustekabeko  egoera  bat  gertatu  zen  langile  horiek  Emakumeen  Etxean  itxialdia  egin  bitartean:

Donostiako  Berra  egoitzan  bizi  izan  zuten  egoera  kritikoa,  hain  zuzen,  COVID-19ak  kutsatu  eta

hildako  ugari  eragin  baitzituen.  Horrek  are  gehiago  nabarmendu  ditu  martxoan  egin  zituzten

erreklamazioak. Joan  den  maiatzaren  20an,  langileek  eta  ELA  sindikatuak  adierazi  zuten

mobilizazioekin jarraituko zutela deskonfinamendu fasean sartu eta gero2. 

Zaintza lanak gure politiken erdigunean jarri  behar baditugu, asmo eta desira onetatik eta egun

jakin  bateko  erakunde  adierazpenetatik  harago,  beharrezkoa  da  mahai  gainean  proposamenak

jartzea eta erasandako eta mobilizatutako emakume langile horiekin hitz egitea.

Horrexegatik, honako kontrol mozio hau aurkezten dugu:

1 https://www.diariovasco.com/gipuzkoa/margen-huelga-mayores-20191029125042-nt.html   
2 https://www.diariovasco.com/gipuzkoa/trabajadoras-residencias-retoman-20200520121210-nt.html   

https://www.diariovasco.com/gipuzkoa/margen-huelga-mayores-20191029125042-nt.html
https://www.diariovasco.com/gipuzkoa/trabajadoras-residencias-retoman-20200520121210-nt.html

KONTROL MOZIOA

1. Donostiako  Udalbatzak  hertsatuki  eskatzen  dio  Udal  Gobernuari  Donostiako  egoitzetan

diharduten sektoreko langileekin hitz egin dezala.

2. Donostiako Udalbatzak hertsatuki eskatzen dio Udal Gobernuari greban dauden egoitzetako

langileekin  hitz  egin  dezala,  baldin  eta,  iragarritako  mobilizazioen  ondorioz,  berriz  ere

ekintzak egiten badituzte Udalaren egoitzetan, Donostiako Emakumeen Etxean gertatu den

bezala.

3. Donostiako Udalbatzak hertsatuki  eskatzen dio Udal  Gobernuari  beharrezko neurriak har

ditzala Donostian adineko pertsonei eta/edo mendekotasuna dutenei arreta eta zainketak

emateko ardura duten zaintza langileen lan baldintzak irizpide politikoen menpean egon ez

daitezen.

4. Donostiako Udalbatzak hertsatuki eskatzen dio Udal Gobernuari beharrezko mekanismoak 

garatu ditzala adinekoen egoitzetan bizi diren pertsonak eta mendekotasuna dutenak 

zaintzeko gutxieneko kanonak betetzen ez dituzten enpresak, Donostian jarduten dutenak, 

zigortzeko.

5. Donostiako Udalbatzak hertsatuki eskatzen dio Udal Gobernuari planteamendu konkretu bat

egin dezala, Donostiako egoitzetan sortzen ari diren arazoei heltzeko.

Izpta.: Aitzole Araneta,

Elkarrekin Donostia Udal Taldeko bozeramailea


